
Pengesahan Keaslian Laporan 

Dengan ini saya Herdawani binti Mansor, UK8291 mengaku bahawa laporan 

Latihan Industri bagi kursus PGN4799 adalah usaha saya sendiri. Segala bentuk 

penulisan yang terkandung dalam laporan ini adalah merupakan pandangan dan 

pendapat saya berasaskan kepada pengaplikasian teori dan pengalaman yang 

dipelajari semasa menjalani Latihan Industri semata - mata. Fakulti Pengurusan 

dan Ekonomi (FPE), Kustem tidak terikat dengan isi kandungan laporan tersebut. 

No. Matrik: UK8291 

Tarikh : 18 Oktober 2005 

Disahkan Oleh 

Prof. Madya Dr. Wan Ibrahim Wan Ahmad 

PENGHARGAAN 

Alhamdulillah syukur kehadrat Ilahi kerana dengan Izin-Nya saya dapat 

menyiapkan Laporan Akhir Latihan Industri saya yang bertempat di Jabatan 

Kastam Diraja Malaysia, Cawangan Kuala Terengganu. Saya ditempatkan di 

Jabatan ini selama 3 bulan. 

Sekalung penghargaan saya buat penyelia Latihan Industri saya, Encik Mokhtar 

bin Embong dan juga kepada penyelia Kustem iaitu Profesor Madya Dr. Wan 

Ibrahim bin Wan Ahmad yang banyak memberi dorongan dan sokongan 

sepanjang saya menjalani Latihan Industri di Jabatan Kastam Diraja Malaysia, 

Terengganu. 

Jutaan terima kasih saya kepada pihak kastam terutama Pengarah Kastam Diraja 

Malaysia, Terengganu kerana membenarkan saya menjalani Latihan Industri di 

Jabatan Kastam dan tidak lupa juga kepada semua staf kerana sudi memberikan 

tunjuk ajar sepanjang saya menjalani Latihan Indutri di Jabatan. 

Terima kepada semua pihak yang terlibat secara langsung atau tidak langsung 

dalam memberikan kerjasama kepada saya untuk menyiapkan Laporan Akhir ini 

sama ada dari segi kewangan dan juga psikologi. 

Sekian, Terima Kasih. 

RINGKASAN EKSEKUTIF 

Jabatan Kastam Diraja Malaysia merupakan sebuah agensi kerajaan yang 

menjalankan tanggungjawab mengutip cukai tak langsung yang dapat 

menambah hasil pendapatan Negara kita. Dalam mengharungi cabaran 

globalisasi, pelbagai ancaman yang harus ditempuhi oleh Jabatan dalam 

meningkatkan reputasi dan kualiti perkhidmatan. Bagi persediaan menghadapi 

cabaran ini, Jabatan mempunyai Visi, Misi dan objektif yang jelas yang dapat 

membantu merealisasikan matlamat utama agensi ini. 

Semasa menjalani Latihan Industri di Jabatan Kastam Diraja Malaysia 

pelbagai kemahiran dapat saya pelajari dan kebanyakannya pendekatan latihan 

telah diuruskan oleh Sahagian Pengurusan Sumber Manusia. Bentuk latihan 

diberikan melalui seminar, temuramah bersama staf, ceramah dan aktiviti yang 

berkaitan dengan Jabatan. Selain itu, saya boleh melihat sejauhmana 

penggunaan teori - teori yang saya pelajari diaplikasikan di dalam pengurusan 

Jabatan. 

Di samping itu juga, saya berkesempatan melawat stor pencegah yang 

menempatkan hasil rampasan yang dilakukan oleh Sahagian Pencegahan. Selain 

itu, saya diberikan peluang untuk menghadiri mesyuarat operasi dan 

perhimpunan setia yang diadakan setiap bulan. Kemahiran dari segi pemerhatian 

dan praktikal amat penting untuk memastikan keberkesanan Latihan Industri. 

Secara kesimpulanya, pengalaman yang telah saya pelajari di Jabatan 

Kastam Diraja Malaysia akan dapat saya gunakan apabila bekerja kelak. Latihan 

ini secara tidak langsung telah memberikan pendedahan awal mengenai asas -

asas professional persediaan ke alam pekerjaan. Latihan ini perlu dikekalkan 

untuk memberikan pengalaman yang begitu efektif kepada para graduan yang 

bakal bekerja. Segala kemahiran ini dapat mewujudkan pengalaman yang begitu 

penting dalam menghadapi cabaran di alam pekerjaan. 

